
         Халык авыз иҗаты әсәрләренең күпчелеге педагогик карашларга һәм таләпләргә туры килә. Димәк, борынгылар фольклорның бала тәрбияләүдәге әһәмиятен белеп эш иткәннәр: аның ярдәме белән төрле яшьтәге сабый күңеленә тәэсир итәргә, жанрларны шул юнәлештә файдаланырга омтылганнар. 

Табигать, матурлык, әдәп-әхлак кагыйдәләре белән бала беренче тапкыр нәкъ менә милли гореф-гадәтләр аша таныша башлый. Фольклор бала психологиясен тирәнтен ачарга, омтылыш һәм иҗат мөмкинлекләрен дә билгеләргә ярдәм итә.

        “Балалар фольклорының тәрбия роле һәм әһәмияте ” хезмәтендә бу мәсьәләгә аерым тукталып, Н.Исәнбәт түбәндәгечә яза: “Бала үз яшенә күрә төрлечә булган кебек, фольклоры да шуңа күрә төрлечәрәк була. Әйтик, баланың кием-салымы яшенә карап алмашына барган кебек, аның авыз иҗаты да яшенә каратарак була”.

       “Балалар фольклоры өлкәннәр тарафыннан бәбиләр өчен башкарыла торган һәм нәниләрнең үз мохитендә яшәп килгән егермеләп жанрдагы халык иҗаты әсәрләрен берләштерә ”
БАЛАЛАР ФОЛЬКЛОРЫНЫҢ ТӘРБИЯВИ РОЛЕ
        Татар фольклорына игътибар 19 гасыр урталарында башлана. 1878 елда казан университеты каршында Археология, тарих һәм этнография җәмгыяте оеша, һәм әлеге оешмага чорның иң атаклы галимнәре берләшә. Әлеге җәмгыять Идел буе халыкларының фольклор әсәрләрен, гореф-гадәтләрен һәм тарихын өйрәнү, халыкны кабат үзенә кайтару юнәлешендә зур роль уйный. Фольклор әсәрләрен махсус җыю һәм бастырып чыгару эше исә 19 гасыр ахыры – 20 гасыр башында колач җәя. Х.Бәдыйгый, М.Акчура, Ф.Агеев, Г.Үзбәк тарафыннан җыелган үрнәкләр шул чор матбугат битләрендә (“Ак юл”, “Шура”) еш дөнья күрә.

         Халык авыз иҗаты әсәрләренең күпчелеге педагогик карашларга һәм таләпләргә туры килә. Димәк, борынгылар фольклорның бала тәрбияләүдәге әһәмиятен белеп эш иткәннәр: аның ярдәме белән төрле яшьтәге сабый күңеленә тәэсир итәргә, жанрларны шул юнәлештә файдаланырга омтылганнар. 

Табигать, матурлык, әдәп-әхлак кагыйдәләре белән бала беренче тапкыр нәкъ менә милли гореф-гадәтләр аша таныша башлый. Фольклор бала психологиясен тирәнтен ачарга, омтылыш һәм иҗат мөмкинлекләрен дә билгеләргә ярдәм итә.

        “Балалар фольклорының тәрбия роле һәм әһәмияте ” хезмәтендә бу мәсьәләгә аерым тукталып, Н.Исәнбәт түбәндәгечә яза: “Бала үз яшенә күрә төрлечә булган кебек, фольклоры да шуңа күрә төрлечәрәк була. Әйтик, баланың кием-салымы яшенә карап алмашына барган кебек, аның авыз иҗаты да яшенә каратарак була”.

       “Балалар фольклоры өлкәннәр тарафыннан бәбиләр өчен башкарыла торган һәм нәниләрнең үз мохитендә яшәп килгән егермеләп жанрдагы халык иҗаты әсәрләрен берләштерә ”. Тема, эчтәлек, форма җәһәтеннән һәм функциональ яктан төрле булганга, балалар фольклорын фәндә төркемнәргә бүлеп өйрәнү каралган.Шулар арасыннан үзләштерү өчен иң уңышлысы түбәндәге бүленеш:  “Багу поэзиясе”,  “Күңел ачу фольклоры” һәм “Уен фольклоры”. Һәр бүлек үзе дә төрләргә бүленә. “Багу поэзиясенә” бишек җырлары, юаткычлар һәм мавыктыргычлар керә. 

          Бишек җырларының төп темасы ананың хыяллары белән бәйләнгән. Ул – баланың бәхетле, таза, сәламәт һәм укымышлы булуын теләү. Күп кенә бишек җырларына кош-корт, хайван образлары да килеп кергән. Шулар арасыннан песи-балага аеруча якын, таныш җан иясе. Ана кеше эчке кичерешләре, теләкләре салынган җыр аша яхшылык һәм явызлык төшенчәләрен дә кертеп, беренче укытучы, әдәп-әхлак, эстетик зәвык формалаштыру юнәлешендә беренче тәрбияче буларак та бәяләнә ала. Чөнки җырлар баланы төрле яклап тәрбияләүгә, үзфикерле, әдәп-әхлаклы итүгә юнәлдерелгән.

        Бишек җырларыннан соң бала өчен уен формасында язылган юаткычлар һәм мавыктыргычлар килә. Бу төрләрнең ике төп үзлеге бар: беренчедән, аларда ритм җиңел һәм билгеле бер хәрәкәт формасына буйсындырыла; икенчедән, эчтәлекләре белән уйнау-шаяруга, баланың күңелен ачуга юнәлдерелгән. Юаткычлар баланы физик яктан чыныктыру, үстерү өчен төрле хәрәкәтләр ясатканда: тез өстендә биеткәндә, үчтеки иттергәндә, ике кул белән гәүдәсен сыпырып үстергәндә башкарыла. Татар халкында балаларның теле ачылганда, мунча керткәндә, тәпи йөрергә өйрәткәндә әйтелә торган җыр-такмаклары байтак. Алар фантазиягә, образлы фикергә бай һәм күпчелеге шаян рухта язылган. Мавыктыргычлар-эчтәлек, тематик яктан балалар тормышына якын. Алар ярдәмендә сабыйның әйләнә-тирәне танып белүе, образлы фикерләве, фантазиясе үсә. Бу жанрлар зур тәэсир көченә ия.Нәкъ менә шуңа күрә, зур мирас булмаса да, юаткычлар һәм мавыктыргычлар язма әдәбиятка йогынты ясаган.

Балалар фольклорында танылган һәм язма әдәбиятта киң яңгыраш алган жанрларның берсе-иярмешләр. Фольклорчы Р.Ягъфәров бу төргә түбәндәгечә бәя бирә: “Кош-корт тавышларына охшатып авазлар чыгару, җәнлекләр булып сөйләшү, шулай ук аларның хокукларыннан, тышкы кыяфәтләреннән көлеп, кеше сөйләменең һәм аерым гыйбарәләрнең яңгырашына ияреп кызык табу”. Иярмешләр  жанрының кызыклы, тапкыр, уенчыл сыйфатларын файдаланып, төрле чор шагыйрьләре яңадан-яңа әсәрләр иҗат итәләр. Мисалга Б.Рәхмәтнең “Яңгыр тели”, Ш.Галиевның “Язгы әкият”, Р.Вәлиеваның “Яңгыр, яу!” әсәрләрен китерергә мөмкин. Балалар өчен беренче әдәби әсәрләр үрнәген язган халык баланың сөйләм телен үстерүне дә кайгырта. Үсеп килүче яшь буын үз ата-бабалар телен онытырга тиеш түгеллеген халык яхшы аңлый. Телнең яңгырашын, дөрес әйтелешен, поэтикасын һәм матурлыгын аңа җиткерергә омтыла. 

         Фольклор әсәрләр балаларны төрле яклап үстерүдә һәм тәрбия бирүдә зур роль уйный. Андагы бик күп сыйфатлар балалар аңына һәм кабул итүенә якын. Балалар язучыларының да милли фольклорга игътибарының төп сәбәбе – аның озын гомерле булуы, гадилеге, эстетик яктан югары баскычта торуы белән аңлатыла.

